
Djesumarrtjinana djiwarr’lilina
Dhuwalanydja dhäwu maḻŋ’thurruna yäkuŋura

bukuŋuraOlives.
8 Djesu waŋana malthunamirriwala bitjarra,

“Dhuyu-Birrimbirr yurru buna nhumalaŋgala, ga
ŋayi yurru gurrupan nhumalaŋgu ganydjarr, ga
yorruna nhuma yurru lakarama yolŋu’yulŋuwala
ŋarrakalaŋawuy ŋunhala Jerusalem, ga Judea, ga
Samaria. Ga nhuma yurru marrtji yolŋuwala
bawalamirrilili wäŋalili, ga nhuma dhu lakara-
mana walalaŋgala ŋarrakalaŋawuynha.”

9-10 Dhäŋuru beŋuruyi Djesuy lakaraŋala
walalaŋgala bitjarrana, Godthu ŋanya
märraŋalana balana djiwarr’lilina. Ga
nhanukala malthunamirriy marrtjina nhäŋala
ŋanya dhawuṯthunalilina. Bala gäpaḻaḻyuna
ŋanya gungaŋalana Djesunha, ga nhanukala
malthunamirriy mala bäyŋuna ŋanya nhänha
bulunydja.
Baḏaknha walala marrtjina nhäŋalana bala

garrwar’lilinydja, ga beŋurudhi märrma’ yolŋu
maṉḏanha girri’-watharrmirri gana dhärrana
galki walalaŋgalana.

11 Bala maṉḏa waŋanana, “Nhuma yolŋu mala
Galilee-puy, nhaku nhuma ga dhärra dhiyala ga
nhäma bala garrwar’lili? Godthu märraŋalana
Djesunha balana djiwarr’lilina. Ga ŋayi dhu

roŋiyidhi räli biyaku bili yana nhakuna nhuma
ŋanya nhäŋala dhawuṯthunalili.”

